
GOUVÈNÈ CUOMO AK DEPITE SLAUGHTER ANONSE KONSTRIKSYON AP KÒMANSE NAN NOUVO 

ESTASYON ROCHESTER 

 

Estasyon Tren Modèn Pral Akselere Vwayaj, Fasilite Koneksyon ak Elaji Sèvis Pasaje 

 

Gouvènè Andrew M. Cuomo ak Depite Louise Slaughter te anonse jodi a kòmansman konstriksyon $29.8 

milyon Rochester Intermodal Station. Nouvo estasyon an pral redwi reta rejyonal nan elaji sèvis tren nan 

estasyon an, ogmante fonksyonalite atravè yon koulwa ki nouvo ak reamenaje, ak amelyore eksperyans 

jeneral pasaje yo nan yon estasyon modèn ki pi laj.  

 

“Nouvo estasyon, modèn, ak pi efikas sa a pral yon ogmantasyon pou ekonomi lokal la e pral amelyore 

eksperyans vwayaj pasaje yo, ansanm avèk fasilite pwodwi komèsyal andedan ak deyò rejyon Finger 

Lakes,” Gouvènè Cuomo te deklare. “Mwen remèsye Depite Slaughter paske li fè yon patenarya ki pote 

fwi avèk kòlèg nou yo nan sektè prive ak piblik la pou l mete pwojè estasyon Rochester a sou pye.” 

 

Gouvènè Adjwen Robert J. Duffy te deklare, “Nouvo estasyon sa a te nan travay depi lontan, e demaraj 

jodi a se yon etap enpòtan nan reyalizasyon li. Kòm yon vil kap pwogrese ak grandi, Rochester bezwen 

aksè ki amelyore ak mobilite. Gouvènè Cuomo te toujou konsantre sou ekonomize lajan kontribiyab yo, 

e pwojè sa a ap fè sa pandan lap kreye travay tou ak amelyore ekonomi a. Mwen remèsye Depite 

Slaughter paske li te garanti envestisman sa a, ansanm avèk tout lòt patnè yo ki rekonèt enpòtans 

modènize enfrastrikti atravè eta nou an nan rejyon Finger Lakes la.” 

 

Konsepsyon nouvo Estasyon Rochester a te enspire pa estetik ak achitekti ansyen Estasyon Bragdon, ki 

te bati nan menm pozisyon an an 1914 e ki te demoli an 1965. Nouvo estasyon an pral pi laj e li gen 

ladann ekipman pou pasaje tankou espas pou vann an detay, ansanm avèk zòn pou lavant tikè ak zòn 

atant. Ou kapab jwen enfòmasyon sou Estasyon Gwo-rezolisyon Rochester a ISIT LA ak LA. 

 

Nouvo Estasyon Rochester a pral gen ladan de nouvo santye ki dedye pou pasaje. Aktyèlman, gen yon 

sèl santye nan estasyon an e tren pasaje ak machandiz yo pataje li, souvan yo ralanti oswa rete tann 

deyò pou zòn santye a fin klè. De santye adisyonèl yo pral redwi reta, konsa pral pèmèt de tren pasaje 

kap vwayaje nan direksyon ki kontrè kanpe nan nouvo estasyon an e tren machandiz yo pase lè tren 

pasaje yo kanpe nan estasyon an. 

 

Nouvo estasyon an pral genyen tou yon platfòm pasaje de-bò wo nivo ki pral gen aksè atravè yon 

koulwa ki soti nan estasyon an. Li pral amelyore fonksyonman an anpil, nan ede pasaje antre ak sòti nan 

tren yo pi fasil, redwi reta tren yo. Pwojè a—ki gen ladan nouvo estasyon an, koulwa pasaje, platfòm ak 

sistèm ekspozisyon enfòmasyon yo—pral konfòme konplètman ak (Lwa sou Ameriken ki Andikape) 

Americans with Disabilities Act. 

 

Anplis, garaj estasyon ak bisiklèt ak aksè pyeton nan Estasyon Rochester a pral amelyore. Plan garaj la 

pral reamenaje, twotwa ak ekleraj pral adisyone, ansanm avèk ekipman bisiklèt, tankou kazye ak manto 

bisiklèt. Aranjman zòn garaj la pral pèmèt operasyon otobis komèsyal yo relye avèk estasyon an nan 

lavni, e nouvo estasyon an pral ranfòse pa amenajman jadinaj sou propriyete a. Konstriksyon Estasyon 

Rochester a espere pou l fini nan 2017. 

 

Depite Louise Slaughter te deklare, “Rochester se yon kominote ki vibran ki gen konpayi ki gen plis 

anblèm nan peyi nou an, pi bon inivèsite ak atraksyon touris ki remakab – e pou plis pase 30 ane se yon 

estasyon tren ki 'tanporè', ki pa ase kap sèvi nou. Plis pase 140,000 pasaje kap itilize estasyon sa a chak 

ane merite pi bon sèvis se sa ki fè map travay avèk patnè mwen yo nan (Depatman Transpò Etazini) U.S. 

Departement of Transportation. Depatman Transpò New York) New York pou nou fè demaraj jodi a yon 

reyalite. Nouvo estasyon tren an pral enspire pa travay moun Rochester Claude Bragdon nou an, e 

konpayi ak travayè lokal yo pral bati l. Elèv Kolèj kap vini pou kòmanse premye ane yo ak vwayajè biznis 

kap vini nan reyinyon enpòtan pral akeyi avèk yon bèl estasyon dènye modèl ki fè kominote nou an fyè. 

Men sa ki pi enpòtan, nouvo estasyon tren sa a pral amelyore kapasite pou nou deplase moun ak 

pwodwi yo kòmsadwa, sa ki pral ede kominote nou an. Bon travay ak nouvo konpayi vini nan zòn ki 

envesti nan enfrastrikti lokal, e efò nou isit la pral genyen yon enfliyans kap sipòte ekonomi lokal nou an 

ak amelyore kalite lavi pou rezidan nou yo.” 

 

Depite Slaughter te kolabore avèk Depatman Transpòtasyon Eta New York pou kenbe reyinyon patnè yo 

pou yo jwenn pèspektiv sou sa ki te enpòtan nan kominote a ak enkòpore karakteristik sa yo nan 

konsepsyon an. Yon platfòm wo pral fè estasyon an aksesib pou vwayajè ki gen andikap yo ak fasil pou 

fanmi kap vwayaje avèk timoun, pandan yon sistèm ekleraj espesyal pral avantaje pou kominote ki gen 

pwoblèm antandman, enkli Enstiti Teknik Nasyonal pou elèv ki Soud yo. 

 

Efò Depite a te yon pati nan kolaborasyon siksè ant lidè gouvènman an ak konpayi ray tren nan Estasyon 

Rochester. Finansman pwojè a gen ladann yon sibvansyon $15 milyon ki soti nan Administrasyon 

Raytren Federal atravè Pwogram Transportation Generating Economic Recovery, Depite Slaughter te 

garanti. Depatman Transpòtasyon Eta ak Administrasyon Raytren Federal te bay $3.5 milyon nan 

finansman pou premye faz konsepsyon pwojè a. Vil Rochester ap kontribye $500,000 pou dènye 

konsepsyon yo ak konstriksyon. Fon tren Eta New York ap kouvri rès depans projè a. 

 

Nouvo estasyon an ap bati anba yon kontra ki gen pi bon valè avèk yon ekip ki dirije pa Pike Company, 

Inc., yon antrepriz konsepsyon-konstriksyon ki nan Rochester. Anba yon akò ki te konkli nan ane 2012, 

Amtrak pral kontinye posede, opere ak kenbe estasyon an nan plas ansyen estasyon Amtrak la nan 320 

Central Ave. nan Rochester. Amtrak tou pral kontribiye nan nouvo Sistèm Afichaj Enfòmasyon Pasaje) 

Passenger Information Display System nan nouvo estasyon an. Anplis, Transpòtasyon CSX, sezon ete sa a 

te konplete travay preliminè nan plas la pou prepare pou kòmansman konstriksyon an. Travay sa a gen 

ladann chanje fil siyal dirèk pou fè plas pou konstriksyon nouvo platfòm nan, koulwa, ak santye 

adisyonèl yo. Nan fen ane sa a, CSX tou pral retire poto siyal ki pa sèvi ankò yo pou l fè plas pou 

konstriksyon estasyon an.  

 

Lidè Majorite Asanble a Joseph D. Morelle te deklare, “Nouvo Estasyon dènye modèl Rochester a pral 

yon lòt etap pwogrè pou kominote nou an pandan nap chèche revitalize zòn anba lavil la ak amelyore 

eksperyans tren pasaje pou vizitè ak rezidan yo. Lansman travay jodia pa tap posib san èd ak lidèchip 

Gouvènè Cuomo ak Depite Slaughter. Mwen remèsye yo ak tout patnè nan kominote nou an pou 

angajman kontinyèl yo nan revitalize Rochester.” 

 

Senatè Eta ak Prezidan Komite Tranpò Sena Joe Robach te deklare, “Kòm Prezidan Komite 

Transpòtasyon Sena, mwen kontan pou m wè envestisman ak amelyorasyon kap fèt nan estasyon 

raytren ak enfrastrikti Rochester, gras a yon gwo kolaborasyon ant tout nivo gouvènman an. Yon nouvo 

estasyon amelyore pral bay pi bon sèvis ak ekipman pou rezidan ak vizitè nan zòn nan ki itilize sèvis tren 

chak ane, e se yon gwo envestisman nan kominote nou an.” 

 

Manm Asanble ak Prezidan Komite Transpòtasyon David F. Gantt te deklare, “Ray tren nesesè pou 

fonksyonman efikas yon ekonomi modèn. Konstriksyon yon nouvo estasyon demontre angajman lidè 

politik nou yo genyen nan ranfòse non sèlman kominote Rochester a, men Lwès New York tout antye.” 

 

Majistra Vil Rochester Lovely Warren te deklare, “Nouvo estasyon tren an pral amelyore sèvis nan 

Toronto, New York City, Albany ak lòt gran vil yo, pou pasaje ak machandiz. Mwen kontan paske yo te 

chwazi yon konpayi Rochester pou dirije ekip konsepsyon estasyon an. Se pwojè konsa ki montre ke vil 

nou an ap retounen, e jou kap vini yo ap pi bon.” 

 

Komisyonè Depatman Transpòtasyon Eta New York Joan McDonald te deklare, “Gouvènè Cuomo ak 

Depite Slaughter konnen kijan transpòtasyon solid enpòtan pou mobilite ak kwasans ekonomik. Mèsi 

pou sipò yo ak patenarya Vil Rochester, Amtrak ak CSX, nouvo estasyon sa a pral amelyore sèvis pasaje 

tren, amelyore koneksyon transpò yo ak ede relanse katye anba lavil sa a.” 

 

Direktè Prinsipal Gwo Pwojè Amtrak, Enfrastrikti Koridò Nòdès ak Devlopman Envestisman Marilyn 

Jamison te deklare, “Se yon moman ki enteresan pou nou travay avèk gwo ekip sa a. Nou apresye 

lidèchip Eta new York nan bay priyorite a envestisman tren pasaje yo e m ap rete tann pou m kontinye 

kolaborasyon sere sa nan lòt pwojè Koridò Empire yo. Amelyorasyon enfrastrikti sa yo ede ratrape tan, 

minimize reta ak bay yon eksperyans pasaje ki pi serye.” 

 

Vis Prezidan CSX Transpòtasyon pou Gouvènman Eta a Maurice O'Connell te deklare, “Sa se yon modèl 

pwojè nou pral itilize nan lavni kòm yon egzanp kijan patenarya prive-piblik kapab efikas nan satisfè 

bezwen tranpò tren yon kominote pandan nap asire ke sèvis tren machandiz efikas ak san danje 

disponib pou kliyan CSX yo. CSX kontan pou l travay avèk kominote a pou l devlope solisyon kap nan 

avantaj tout moun ki patisipe yo.” 

 

Prezidan Asosyasyon Empire State Bruce Becker te deklare, “Asosyasyon Pasaje Empire State akeyi avèk 

antouzyas kòmansman konstriksyon nan nouvo Estasyon Tren Pasaje Rochester a e nou bat bravo pou 

efò enfatigab plizyè nan ofisyèl eli yo, ajans gouvènman ak sitwayen ki enterese yo ki te travay pou fè sa 

vin posib. Nan reprezante itilizatè tren nan eta nou an nou gen konfyans ke nouvo estasyon an ak aksè 

amelyore li yo, ekipman ak karakteristik sekirite yo pral fè bonjan amelyorasyon nan eksperyans tren 

pasaje ak ogmante kantite pasaje Amtrak, men tou li pral sèvi kòm yon ouvèti vwayaj ki renouvle pou Vil 

Rochester ak tout rejyon an.” 

 

Prezidan ak Direktè Pike Company Rufus Judson te deklare, “Pike Company kontan dèske li patisipe nan 

pwojè enpòtan sa a pou kominote Rochester a. Nou gen yon istwa long nan bay bon jan kalite sèvis 

konstriksyon e nap rete tann pou nou pote ekspètiz nou nan pwojè a.”  

 

Dirije pa Pike Company, ekip achitèk-konstriksyon estasyon an gen ladann tou: LaBella Associates of 

Rochester, Kisan Engineering, P.C., of Williamsville, Erie County, Moffat & Nichol Engineering, P.C. of 

Long Beach, California, Foundation Design of Rochester, Joy Kuebler Landscape Architect of Buffalo, ak 

Atlantic Testing Laboratories of Canton. 

 

Wap jwen plis enfòmasyon sou Estasyon Tren Rochester a ISIT LA.  

